
2025-2026 оқу жылындағы психологиялық қызмет 

Педагог-психолог: Тауова Нұрсұлу Раулқызы  

2025-2026 оқу жылында психологиялық қызмет ҚР ОАМ № 92 бұйрық талаптарына сай 

келесі бағыттар бойынша толық көлемде орындалды:  

1. Диагностикалық бағыт: 

o Бастауыш сыныптар: «Баспалдақ», «Менің отбасым», «Кішкентай адамдармен ағаш» 

тестілері арқылы девиантты мінез-құлық пен мазасыздық зерделеніп, қалыпты деңгей 

анықталды.  

o 5-сыныптар: Бейімделу кезеңінде (қыркүйек-қазан) «Менің сыныбым», «Филлипстің 

мазасыздық тесті», Лусканова әдістемелері жүргізіліп, дезадаптация қаупінің жоқтығы 

расталды.  

o Орта және жоғары буын: Спилберг-Ханин әдістемесі жасалды. АСППМ 

платформасында Д. Олвеустің «Буллинг» тесті, «+HR автоматтандырылған 

жүйесі», Кэрол Рифф (психологиялық әл-ауқат) және С. Мадди (төзімділік) шкалалары 

толық іске қосылып, жоғары қауіп тобындағы оқушылар тіркелген жоқ.  

o ЕББҚ оқушылар: Диагностикалық карталар мен әлеуметтік паспорттар әзірленді. М. 

Розенберг шкаласы мен суретті тесттер арқылы эмоционалдық тұрақтылығы бақылауға 

алынды.  

2. Түзету-дамыту және профилактикалық бағыт: 

o 5-сыныптардың мазасыздығының алдын алу бағытында  коррекциялық жұмыстар  өтті. 

Жоғары сыныптарда аутодеструктивті мінез-құлықтың алдын алу мақсатында Ы. 

Алтынсарин атындағы ҰБА ұсынған 11 сабақтан тұратын бағдарлама («Пікірталас – 

жанжал емес», «Реніштен арылу») толық жүзеге асты.  

o ЕББҚ оқушылармен біріккен жоспар аясында жұмыстар жүргізілді. 

o Бастауышта «Буллингке жол жоқ» ойын-сабақтары, жоғары сыныптарда «Зорлық-

зомбылыққа қарсы белсенді 16 күн» акциясы ұйымдастырылып, Facebook желісінде 

жарияланды. «Өркен» экспресс-сауалнамалары қосымша жүргізілді.  

3. Консультативтік және ағарту бағыты: 

o Оқушыларға: 7-11 сыныптарға интернет қауіпсіздігі, «Өз-өзіңді қорғау тәсілдері» 

жадынамалары берілді. 11-сыныптарға ҰБТ алдындағы стресстің алдын алу және 

Климов, Голомшток әдістемелерімен кәсіптік бағдар беру кеңестері көрсетілді.  

o Ата-аналар мен педагогтарға: «Отбасындағы жанжалдардың бала психикасына 

әсері» тақырыбында тренингтер өтті. Мұғалімдер үшін оқушылардың бейімделуі 

бойынша жеке кеңестер берілді. Ата-аналар чаттарына Bilim Foundation қорының 

суицидалдық қауіп белгілері туралы бейнеролик сілтемелері жолданды. Желтоқсан 

айында дәстүрлі «Психология апталығы» ұйымдастырылды.  

4. Ұйымдастыру-әдістемелік бағыт: 

o «Мектеп медиациясы», «Сенім жәшігі» жұмыстары зерделенді. № 92 бұйрыққа сай 

мектепке республикалық «111» және «Stop bullying» сенім телефондарының арнайы 

QR-кодтары ілініп, таныстырылды.  

o ППҚҚ мамандарының (психолог, арнайы педагог, ассистент) қатысуымен ай сайын 

пәнаралық отырыстар тұрақты өткізіліп, хаттамаланды. Үйде оқитын балалардың 

үйіне тоқсан сайын бару жұмыстары атқарылды.  

Қорытынды: 2025-2026 оқу жылының қорытындысы бойынша мектептегі 

психологиялық ахуал тұрақты, төтенше жағдайлар тіркелген жоқ. Келесі оқу жылында № 

92 бұйрық аясында ППҚҚ пәнаралық отырыстарын жалғастыру, ЕББҚ балалармен 

жұмыстарды жетілдіру және «+HR», АСППМ платформалары мен QR-кодтар арқылы 

цифрлық ағарту форматтарын кеңінен қолдану ұсынылады.  

 


